
	ಪಾಟಿ ಸವಾಲುಃ- 3ನೇ ಎದುರುದಾರ ಪರ ಶ್ರೀ ಎ ಎನ ಐ ವಕೀಲರಿಂದ
	ಮೃತ 1ನೇ ಎದುರುದಾರ ಗುತ್ತಿಗೆದಾರರಾಗಿದ್ದರು. ನಾನು 1ನೇ ಎದುರುದಾರರ ಹತ್ತಿರ ಕೆಲಸ ಮಾಡುತ್ತಿದ್ದು ಉಪ ಗುತ್ತಿಗೆದಾರನಾಗಿ ಹಾಗೂ ಜೆಸಿಬಿ ಚಾಲನೆಯ ಕೆಲಸ ಮಾಡುತ್ತಿದ್ದೆ. 1ನೇ ಎದುರುದಾರರು ಹಲವಾರು ಕಡೆ ಕೆಲಸ ಮಾಡಿಸುತ್ತಿದ್ದರು ಎಂದರೆ ಸರಿ. ಅಪಘಾತದ ದಿನಾಂಕದಂದು ನಾನು ಮೃತ 1ನೇ ಎದುರುದಾರರ ಕಾರಿನಲ್ಲಿ ಸವಣೂರನಿಂದ ಗದಗಗೆ ರಸ್ತೆ ನೋಡಲು ಹೋಗುತ್ತಿದ್ದೆನು. ಗುಲಗುಂಜಿಕೊಪ್ಪದ ಹತ್ತಿರ ಹೋಗುತ್ತಿರುವಾಗ ಎದುರುಗಡೆಯಿಂದ ಬಸ್ಸು ಬಂದು ನಮ್ಮ ಕಾರಿಗೆ ಅಪಘಾತಪಡಿಸಿತ್ತು. ಅಪಘಾತ ಸ್ಥಳದಲ್ಲಿ ಎಸ್‍ ಆಕಾರದಲ್ಲಿ ತಿರುವು ಇದೆ ಎಂದರೆ ಒಂದು ಕಡೆ ತಿರುವು ಇದೆ. ಸದರಿ ರಸ್ತೆ ಸವಣೂರ ಕಡೆಯಿಂದ ಹೋಗುವಾಗ ಇಳಿಜಾರು ಇದೆ ಹಾಗೂ ಎದುರುಗಡೆಯಿಂದ ಬರುವಾಗ ಮೇಲ್ಮುಖವಾಗಿದೆ ಎಂದರೆ ಸರಿಯಲ್ಲ. ರಸ್ತೆ ಆ ರೀತಿ ಇದ್ದರೂ ಸಹ ಸಮವಾಗಿ ಇದೆ ಎಂದು ಸುಳ್ಳು ಹೇಳುತ್ತಿದ್ದೆನೆ ಎಂದರೆ ಸರಿಯಲ್ಲ.


